
Оваа книшка Променети животи содржи информации за здобиени 

повреди на мозокот и е наменета за лица кои имаат некоја мозочна 

131 450). Оваа услуга е бесплатна.

“Здобиена мозочна повреда (Acquired 
brain injury – ABI) е секој вид на 

оштетување на мозокот на која и да е 
возраст, почнувајќи од раѓањето.”

МОЗОЧНА ПОВРЕДА – 
ПРОМЕНЕТИ ЖИВОТИ
Животот по мозочна повреда носи многу 
приспособувања и предизвици. Процесот 
на проценување и опоравување е бавен и 
претставува тежок период за секој што е вклучен 
во него. Исто така, може да помине време пред 
точно да знаете колкаво е оштетувањето.

Оваа книшка Променети животи е едноставен 
водич на вашето патување низ фазите на акутна 
нега и опоравување од мозочна повреда. 
Организациите наведени во оваа книшка се тука 
да ви помогнат на секој чекор од тоа патување.

Кога ќе дојде до мозочна повреда, постојат голем 
број нови информации што треба да се разберат 
и многу одлуки што треба да се донесат во време 
кога можеби се чувствувате презаситени, ранливи 
и опсипани со совети. Во почеток вие можеби 
не разбирате сé што ви го кажува медицинскиот 
персонал – што е нормално – но упорно 
прашувајте ако нештата не ви се јасни.

Ако треба извесно време да останете во болница, 
организирајте со вас да дојде некој роднина 
или пријател за да ви даде поддршка. Тие може 
да ви помогнат да разберете некои од овие 
информации.

Во проценувањето и лекувањето на лице со 
мозочна повреда обично е вклучен лекарски тим. 
Треба да знаете како да го најдете вистинскиот 
член на персоналот што ќе одговори на вашите 
прашања. Во болниците работат социјални 
работници и застапници на пациенти кои се 
корисни извори на информации и кои, ако нешто 
не ви е јасно, може да ве упатат во правилна 
насока.

Ако ви треба преведувач, повикајте ја оваа 
бесплатна служба:

Служба за усно и писмено преведување 

(Translation and Interpreting Service) 

(телефон 131 450)

Што е здобиена мозочна повреда?

Здобиена мозочна повреда (Acquired brain injury 
– ABI) е секој вид на оштетување на мозокот 
на која и да е возраст, почнувајќи од раѓањето. 
До оштетување на мозокот може да дојде на 
разни начини: при заболување, како што е 
Алцхајмеровата болест, од силен удар по главата 
или ако главата е присилена да се движи брзо 
напред и назад, како во сообраќајна несреќа.

При овој вид на мозочна повреда обично доаѓа 
до губење на свест: краткорочно (помалку од 30 
минути) или долгорочно (со саати, денови, месеци) 
што се нарекува кома. Ефектите од мозочна 
повреда може да бидат умерени или тешки, 
привремени или трајни.

Некои од вообичаените причини за мозочна 
повреда се:

> Несреќи: сообраќајни, спортски, напади
> Паѓања
> Тумори
> Мозочни удари и анеуризми
> Инфекции како што се менингитис и 

енцефалитис
> Злоупотреба на алкохол и супстанци
> Прекин на снабдувањето на мозокот со 

кислород при давење, срцев удар или 
задушување

> Невролошки пореметувања како што е 
деменција

Помала мозочна повреда  
Дури и помала мозочна повреда може да има трајни 
последици. Понекогаш проблемите предизвикани 
од помала мозочна повреда тешко се откриваат. На 
пример, на повредениот може да му стане потешко 
да се сконцентрира, да памети или да одлучува.

Ако не сте сигурни дали сте здобиле некоја помала 
мозочна повреда, побарајте од вашиот доктор да ве 
упати на специјалистичко испитување. Информативен 
лист за помалите повреди на мозокот може да се 
добијат од Headway Victoria (на телефон 9482 2955 
или бесплатно на 1800 817 964).

Скриена попреченост 
Здобиената мозочна повреда често се нарекува 
“скриена попреченост“ затоа што може да 
предизвика проблеми со когнитивните (начинот на 
размислување и однесување) функции на пациентот.

Тие нови мисловни процеси, навики и невообичаено 
однесување не е толку лесно да се распознаат 
како други психички попречености, како што се 
попреченост на видот или парализираност.

Како резултат на тоа, предизвиците со кои се 
соочуваат луѓето со мозочна повреда се често 
погрешно разбрани и игнорирани од страна на други 
лица. На пример, лесно може да се загуби трпението 
со некој чија мозочна повреда го прави многу 
заборавен или кој станува мошне агресивен околу 
ситници.

Деца со мозочна повреда

Децата со здобиена мозочна повреда се соочуваат 
со двоен предизвик затоа што таа го комплицира 
нормалниот процес на развиток и може растењето 
да го направи многу потешко. За совет, корисни 
контакти и информации за тоа како да им се даде 

поддршка на децата при нивното опоравување од 
мозочна повреда, контактирајте со:

Brain Foundation Victoria 

(телефон 9845 2950 или бесплатно на 1800 677 579)

 Headway Victoria 

(телефон 9482 2955 или бесплатно на 1800 817 964)

Melbourne Citymission ABI state-wide 

Paediatric Service) 

(телефон 9385 6333)

АКУТНА НЕГА – 
ВО БОЛНИЦА
Акутната фаза на некоја мозочна повреда ја опфаќа 
итната нега во болница. Бидејќи до мозочна повреда 
често доаѓа при несреќа, не е невообичаено лицето 
да има и други повреди. Заради дијагностицирање на 
повредите се изведува серија тестови и еден тим на 
медицински персонал работи на стабилизацијата на 
состојбата на пациентот.

За време на фазата на акутна нега вие може да ги 
имате следните повреди:

> Повреди на рбетот
> Потекување на мозокот
> Кома
> Пост-травматска амнезија

Повреди на рбетот

По некоја несреќа повредениот често мора да носи 
крут околувратник заради ограничување на неговите 
движења и заради спречување на натамошни 
повреди на рбетот додека со тестови не се утврди 
дали рбетот е повреден.

“Луѓето со пост-травматска амнезија (post 
traumatic amnesia – PTA) стануваат лесно 

раздразливи и често не можат да поднесат бучава, 
движење или активност.”

Излегување од кома

Како што комата попушта, болниот може да почне 
да реагира на нечиј глас или допир, но процесот е 
бавен. Тоа може да биде време на големи страдања 
за членовите на семејството, но и време на големо 
исчекување. Од кома човек не се разбудува 
наеднаш.

Вие знаете дека на болниот му е поарно ако тој 
може последователно и постојано да ги отвора 
очите и да го следи вашето движење низ собата. 
Неговиот поглед може да изгледа побистар или 
болниот може да стане вознемирен.

Во почеток тој може да не ве препознава вас или 
други лица што ги познавал пред комата. Тоj може 
да биде збунет во поглед на тоа каде се наоѓа и 
што му се случило.

Пост-травматска амнезија

Фазата после кома се нарекува пост-травматска 
амнезија (post traumatic amnesia – PTA). Toa e 
периодот меѓу освестувањето и способноста на 
лицето да ги задржи сеќавањата на секојдневните 
настани.

Во раните етапи на РТА болниот може да пројави 
неконтролирано однесување како што се пцуење 
или непристојно сексуално однесување. Тој може 
да изгледа збунет, агресивно, вознемирено, бучно, 
немирно, дезориентирано или дури детинесто. Во 
таа фаза на РТА болните не се сеќаваат на нивното 
однесување.

Во тој период е значајно надворешната 
стимулација да се одржува на минимум, што значи 
дека е дозволен пристап на само неколкумина 
посетители. Луѓето со пост-травматска амнезија 
стануваат лесно раздразливи и често не можат да 
поднесат бучава, движење или активност.

Потечување на мозокот 
Мозокот потекува по некоја сериозна повреда 
на главата. Во нормална состојба, мозокот ја 
исполнува внатрешноста на черепот речиси без 
преостанат слободен простор. Ако потекувањето 
продолжи, мозокот станува притиснат, што може 
да предизвика натамошно оштетување на мозокот.

За лекување на потекувањето на мозокот често 
се користат лекови кои може да го смират 
пациентот до тој степен што дишењето мора 
да биде преземено од една машина наречена 
респиратор. Други лекови се користат за 
намалување на течноста во телото, што може да 
помогне за намалување на отокот. За намалување 
на притисокот понекогаш е потребна операција.

Кома

Длабоко во средината на мозокот е еден дел чија 
функција е да сме свесни за тоа што се случува 
околу нас и во нас. Ако тој дел е оштетен, доаѓа до 
кома - губење на свеста.

Мала мозочна повреда може да предизвика кома 
што трае една или две минути, но тешка мозочна 
повреда може да доведе до кома што продолжува 
со денови, недели или месеци.

Ние не знаеме точно колку информации човек 
прима кога е во кома. Ние знаеме дека неговиот 
мозок не функционира на висок степен и дека не 
може да собира сеќавања. Знаеме дека неговиот 
мозок има ограничена способност да прима 
информации или да реагира на светлина, звук или 
допир. Во некои случаи повредениот може да биде 
свесен за тоа што се случува околу него, но не е 
способен да реагира.

За време на кома болниот нема да ги отвори очите, 
нема да зборува и нема да ги извршува упатствата.

Лекување за време на акутна нега 
Пред пациентот да биде префрлен на лекување 
во соодветен простор, се прават голем број 
рендгенски снимања и испитувања кои ќе му 
помогнат на медицинскиот персонал да утврди до 
какви оштетувања дошло.

MRI и CT снимања на мозокот

MRI снимањата и CT снимањата (исто така 
наречени CAT scans) на мозокот помагаат да се 
утврди местото и обемот на оштетувањето и дали 
е потребна операција. CT снимањето е серија 
рендгенски снимки направени на различни нивоа 
на мозокот. При MRI снимањето се користат 
магнетни и радио бранови за да се добие детална 
слика на мозокот.

Неврохируршко одделение 
Неврохируршкото одделение е специјализирано 
за нега на луѓе со повреди или заболувања на 
мозокот и рбетниот мозок (spinal cord). Меѓу 
персоналот што работи таму се медицински 
сестри со стручна обука за повреди на мозокот 
и рбетот, неврофизиотерапевти, професионални 
терапевти (occupational therapists), стручњаци за 
исхрана (dietitians), говорни патолози и социјални 
работници. Ако ви треба објаснување за тие 
специјалистички улоги, побарајте да разговарате 
со одговорната медицинска сестра.

Одделение за интензивна нега

За секој пациент во одделението за интензивна 
нега се грижи по една медицинска сестра. 
Неговата состојба се надгледува 24 часа дневно. 
Непосредна цел на лекувањето е да се одржи 
дишењето и потекувањето на мозокот да се 
намали на минимум. Додека е на одделението за 
интензивна нега, болниот може:

>  Да биде во несвест
>  Да биде свесен, но да не може да зборува

>  Да биде под голема доза на средства за 
смирување

>  Да има покриени очи за да се спречи нивно 
сушење

>  Да има цевки во носот, устата или грлото, со 
кои се помага дишењето

>  Да има избричена глава поради операцијата
>  Изобилно да се поти

Во почеток може да претставува шок да се видат 
толку апарати поврзани со некој кој до вчера 
бил сосема здрав и подвижен. Корисно е да се 
сфати што тие машини прават. Не се плашете да ги 
прашате медицинските сестри да ви ги објаснат 
функциите на тие машини.

Членовите на семејството може да го охрабрат 
болниот во одделението за интензивна нега со тоа 
што ќе му зборуваат и во негово присуство ќе се 
однесуваат како да е при свест.

Кога медицинската состојба на болниот ќе се 
стабилизира, тој од одделот за интензивна нега 
ќе биде префрлен во болничко одделение. Тоа 
е вистинско време на болниот да му се донесат 
некои негови лични предмети. Фотографиите, 
на пример, му овозможуваат на персоналот да 
разбере кој човекот бил пред траумата, и им 
помага на медицинските сестри да разговараат со 
него на близок и охрабрувачки начин.

Посета во болница

Што ми се случи?

Од вас може да биде побарано на повреденото 
лице, кое веројатно е дезориентирано и му треба 
вашето охрабрување, да му соопштите некоја 
непријатна вест. Разговарајте со персоналот како 
болниот член на семејството да го известите 
за неговите повреди или за која и да е друга 
непријатна вест што е во можна врска со настанот 
што му се случил. Болниот може да заборави 

што сте му кажале и вие може да треба таа 
информација да му ја повторувате многу пати, што 
може да ве вознемирува и вас и него.

Запомнете, социјалните работници ја разбираат 
вашата ситуација и тука се за да ви помогнат во 
овој тежок период.

Посета со деца

Често болницата е за децата страшно место: таму 
има толку многу чудни миризби и болни луѓе, 
толку многу необична опрема. Важно е децата да 
се подготват за нивната посета, со тоа што ќе им 
се рече што да очекуваат. За идеи како да им се 
помогне на децата да се соочат со ситуации на 
акутна нега, јавете се на:

 Headway Victoria 

(телефон 9482 2955 или бесплатно на 1800 817 964)

 Βrain Foundation Victoria) 
(телефон 9845 2950 или бесплатно на 1800 677 579)

РЕХАБИЛИТАЦИЈА 
Рехабилитацијата опфаќа интензивно лекување 
кое му помага на природниот процес на 
опоравување и има за цел да ги намали 
шансите за долгорочна попреченост. Акцентот 
е на повторното здобивање на претходните 
способности и на учењето стратегии за 
надминување на трајни проблеми. Иако 
медицинското лекување не може да ги поправи 
мозочните клетки уништени од повредата, 
мозокот може да научи да развива нови начини на 
обработка на информации. Таа фаза на интензивна 
рехабилитација може да трае до 12 месеци.

Ама докторот кажа…

Кога учествуваат во програмата на рехабилитација, 
семејствата често откриваат дека првичната 

прогноза (процена на состојбата на пациентот и 
шансите за подобрување) дадена во болница, во 
меѓувреме се сменила. Некои семејства се лутат 
поради тоа, но процената дадена во фазата на 
акутна нега може да била соодветна во тоа време.

Значајно е да се запамети дека состојбата на 
болниот се менува додека тој се опоравува и дека 
секој професионалец има различно гледиште за 
таа состојба. Професионалците за рехабилитација 
имаат можност да ја преразгледуваат состојбата 
на болниот во текот на подолг временски период. 
Често се прави нова прогноза.

Избор на соодветна програма на 

рехабилитација

Видот на установата за рехабилитација што вам ви 
е потребна зависи од:

> Природата на повредите
> Видот на потребните професионалци
> Потребите од рехабилитација
> Вашите можности за плаќање
> Колку имате право трошоците да ги плати 

осигурителната компанија
> Каде живеете
> Видот на сместување (дома или во 

алтернативно сместување)

Побарајте информации за опциите и, ако е 
можно, јавете се по телефон или посетете неколку 
установи за рехабилитација за да проверите 
дали нивните програми за рехабилитација 
ќе ги задоволат вашите потреби. Погодноста 
и локацијата се важни, ама пред сé треба да 
размислувате за квалитетот и нивото на укажаната 
терапија.

“Иако медицинското лекување не може да ги 
поправи мозочните клетки уништени од повредата, 
мозокот може да научи да развие нови начини на 

обработка на информации.”

Колку треба да се чека на 

подобрувањето?

Во раната фаза е многу тешко да се предвидат 
долгорочните ефекти на мозочната повреда и може 
да помине време пред медицинскиот персонал да 
може да определи колкав степен на опоравување 
може да очекувате.

Мозочните клетки не се обновуваат. Тие што се 
уништени не се обновуваат, но во некои случаи 
околните мозочни  клетки во близина може да ја 
преземат работата на некои од оштетените и мртви 
клетки.

Може да се очекува подобрувањето да продолжи 
додека оштетените клетки заздравуваат, но 
заздравувањето подоцна станува побавно. 
Рехабилитацијата помага болниот максимално да 
го искористи природниот процес на опоравување, 
за да му се вратат или за повторно да научи што е 
можно повеќе вештини и способности.

Најзначајните подобрувања се случуваат 

во првите шест месеци, но добар напредок 

може да продолжи во период до две години, 

а потоа побавно. Општо земено, ако почетното 
опоравување е бавно, поголема е веројатноста да 
остане трајна попреченост.

Како човек се менува по мозочна 

повреда

Лице со мозочна повреда може да се однесува 
поинаку одошто порано и да покажува промени 
кои не биле својствени на неговиот карактер. 
Тие промени може да опфатат пцуење, агресивни 
испади, детинесто однесување, физичка 
вознемиреност и импулсивно однесување.

Справувањето со овие промени може да биде 
тешко, но во вашиот рехабилитационен тим има 

За повеќе информации јавете се на:

Headway Victoria 

(телефон 9482 2955) 

Службата за усно и писмено преведување 

(телефон: 131 450)

Времетраење на програмата

Програмите за рехабилитација се разликуваат 
според нивното времетраење, интензитетот и видот 
на професионални лица вклучени во нив. Болниците 
за рехабилитација им нудат рехабилитација на 
пациенти што се сместени во болница (inpatients) и 
на тие што доаѓаат во болница, но не остануваат во 
неа (outpatients). Структурата на програмата зависи 
од:

> Тежината на мозочната повреда
> Фазата на опоравување
> Опсегот на расположливи услуги

Луѓето со мошне тешки повреди, кои се сметаат 
непогодни за вообичаени услуги на рехабилитација, 
може да имаат право на Програмата на бавно 

опоравување (Slow to Recover Program) (телефон 
8792 2396), која е рехабилитациона програма со 
бавен тек.

За време на рехабилитацијата, вие може да побарате 
одржување состанок или да присуствувате на 
состаноци како што се состаноци за лекувањето на 
членот на вашето семејство. Зборувајте со докторот 
или одговорната медицинска сестра.

ДОАЃАЊЕ ДОМА
Да дојдете дома и да бидете опкружени со вашиот 
поранешен живот, а да не можете да продолжите 
со него како некогаш, може да биде тешко за вас. 
Во Променети животи се наведени голем број 
услуги чија цел е да ви помогнат вам и на вашето 
семејство додека се справувате со промените во 
вашиот начин на живеење.

“Многу луѓе со мозочна повреда нема да бидат способни 
да живеат сами… можностите за живеење надвор од 

дома се ограничени… разгледајте што е на 
располагање… пред да одберете некоја од нив.”

Програма за помагала и помош за 

континенција

Програмата за помагала и помош за континенција 
(The Continence Aids and Assistance Scheme – CAAS) 
им нуди помош на лица кои имаат постојана и 
трајна инконтиненција како последица на некоја 
невролошка состојба (телефон 1300 366 455).

Сместување и поддршка 
Многу луѓе со мозочна повреда нема да бидат 
способни да живеат сами, без помош. Ним може 
да им треба помош поради физичка попреченост 
или може да имаат проблеми со меморијата, 
планирањето и организирањето. Други може да ја 
загубиле работата и да не можат финансиски да си 
дозволат да живеат сами.

Можностите за живеење надвор од дома се 
ограничени и зависат од потребите на лицето и 
од тоа каде живее. Семејствата заинтересирани за 
тој вид сместување треба да разгледаат што е на 
располагање и внимателно да ги разгледаат пред 
да одберат некое од нив.

Некои од можностите за сместување се:

Сместување во заедница со поддршка

Државното или приватното сместување во 
заедницата (public or private community housing) 
е финансиски достапно групно сместување во 
кое се вклучени услуги на поддршка како што е 
помошничката нега (видете потаму во поглавјето 
Помошничка нега, Враќање во заедницата) или 
теренската поддршка со која ви се помага да си 
го организирате секојдневниот живот.

Друга можност е сместување со заеднички удел 
(shared equity housing) при кое станарите ја делат 
сопственоста на куќата.

Министерството за хумани служби исто така има 
извесен број куќи наменети за лица со некои видови 
попреченост.

лица, како што е невропсихологот, кои се стручњаци 
за воочување на овие промени и за подготвување 
соодветни стратегии за справување со таквото 
однесување.

Помагала и опрема за дома

На некои луѓе може да им бидат потребни помагала 
или специјална опрема како што се инвалидски 
колички, рамки за одење, специјална опрема за 
кревање или помагала за комуницирање (меѓу кои 
компјутери и магнетофони), за да се надоместат 
загубените или намалените способности.

Исто така може да ви бидат потребни промени дома, 
како што е поставување рампа или проширување 
на вратите. Општо земено, државното финансирање 
за нова опрема или за нејзино заменување е 
ограничено и внимателно рационализирано. 
Главни извори за нивно добивање се:

Државни болници

Болниците даваат основни помагала и опрема 
кога пациентот е спремен да замине од нив. Тие 
може да ви бидат дадени или позајмени. Ако имате 
отштета за несреќа или здравствено осигурување, 
некои од тие помагала и опрема може да ги плати 
осигурителната компанија или вашата компанија за 
здравствено осигурување.

Програма за помагала и опрема

Оваа програма на Викториската влада е наменета 
за лица со попречености, кои живеат во заедницата. 
Програмата ја спроведуваат овластени болници 
и здравствени служби, но постојат стриктни 
критериуми кој има право да ја користи. За повеќе 
информации јавете се на:

Department of Human Services Disability 

Intake Service

(телефон 1800 783 783)

ВРАЌАЊЕ ВО 
ЗАЕДНИЦАТА
Основно во процесот на опоравување е 
прашањето како да се живее со мозочна 

повреда. Промените во животот на лицето чиј 
мозок претрпел таква повреда влијаат на многу 
луѓе – на нивното семејство, другите роднини, 
пријателите, колегите на работа, соседите, новите 
познајници, па дури и непознати луѓе.

Најдобар начин на приспособување е добрата 
подготовка, со тоа што ќе се испитаат вашите 
нови потреби дома, на работа, во училиште и 
во заедницата. Некои од тие потреби ќе бидат 
долгорочни, други ќе се менуваат секојдневно или 
како што врви времето.

На пример, на некои луѓе ќе им треба повремена 
помош околу работите дома или аранжманите за 
патување. На други може да им треба постојана 
физичка нега или помош околу водењето на 
приватни административни прашања како што се 
плаќањето сметки и телефонирањето.

Служби и ресурси 
Откако ќе ги утврдите вашите потреби, вие може 
да треба да најдете соодветна комунална служба 
што ќе ви помогне. Тоа може да земе многу 
време и да носи тешкотии, но важно е да се биде 

упорен.

Некои организации малку знаат или немаат 
непосредно искуство со луѓе со мозочна повреда. 
Нивниот персонал може да мисли дека немаат 
ништо што би можеле да ви понудат или дека 
немате право на нивната програма: тие може 
мозочните повреди да ги мешаат со интелектуална 
или психијатриска попреченост.

За повеќе информации јавете се на:
Department of Human Services Disability 

Intake Service

(телефон 1800 783 783)

Старски домови и прифатилишта

Старските домови (nursing homes) и 
прифатилиштата (hostels) главно водат грижа за 
постари луѓе и за проблеми специфични за таа 
старосна група.

Сместување со поддршка 

(Supported residential services)

Овие домови во приватна сопственост нудат 
надгледување и лична нега на луѓе, но не нудат 
болничарска нега (nursing). Тие се главно за постари 
луѓе, иако некои може да ја разгледаат можноста да 
примат помлади луѓе со мозочна повреда.

Пансионати и приватни хотели 

(boarding houses and private hotels)

Овие приватни објекти може да обезбедат евтини 
можности за луѓе на кои им треба мала поддршка. 
Некои од нив обезбедуваат исхрана 
и чистење.

Куќи со соби за издавање под управа 

на заедницата 

Куќите со соби за издавање под управа на 
заедницата (community-managed rooming 
houses) главно нудат единечни наместени соби 
со заеднички простории. Станарите мора да ги 
исполнуваат критериумите за доход за право на 
државно домување.

За повеќе информации за сместување кое 
опфаќа поддршка за луѓе со мозочна повреда, 
контактирајте со:

Brain Foundation Victoria 
(телефон 9845 2950 или бесплатно на 1800 677 579)
 Headway Victoria 
(телефон 9482 2955 или бесплатно на 1800 817 964)
Department of Human Services Disability Intake

(телефон 1800 783 783)

“Негуватели-помошници му помагаат 
на лицето со мозочна повреда да 

извршува должности кои се неопходни 
за живеење во заедницата.”

Организациите како Headway Victoria и Brain 
Foundation Victoria имаат за цел да ви помогнат да 
најдете соодветна служба, додека други, како вашата 
болница за рехабилитација и локалната општина, 
обезбедуваат директни услуги.

Комуналните здравствени центри (Community 

Health Centres) нудат социјални и програми на 
оспособување за самостојно живеење на луѓе со 
здобиена мозочна повреда.

Програмата за мозочни пореметувања (The 

Brain Disorders Program) обезбедува програма 
за живеење во објекти за сместување за луѓе 
со мозочна повреда или со тешки проблеми со 
однесувањето или менталното здравје 
(телефон 9490 7366).

Преодниот центар за живеење (The transitional 

Living Centre) обезбедува интензивна програма 
на обука  за способности за живеење во објекти за 
сместување (телефон 9426 6666).

Федералната служба за рехабилитација (The 

Commonwealth Rehabilitation Service – CRS) има 
една служба специјализирана за луѓе со мозочна 
попреченост (телефон 8661 7111).

Melbourne Citymission State-wide ABI Case 

Management Service e служба за возрасни меѓу 18 
и 64 години со умерена до тешка здобиена мозочна 
повреда, кои се пред отпуштање од болница или 
оддел за рехабилитација, или кои скоро биле 
отпуштени од тие здравствени институции (до две 
години по повредата) и не добиле отштета (телефон 
9385 6333).

arbias обезбедува информации за мозочни повреди 
предизвикани од алкохол и супстанци (телефон 9417 
7071).

The Alzheimer’s Association има информации за луѓе 
со деменција (телефон 9815 7800).

Transport Accident Commission (TAC) и Victorian 

WorkCover Authority обезбедуваат координација 
за конкретни случаи и информации за услугите што 
им се на располагање на луѓе што ги исполнуваат 
условите на ТАС или на WorkCover за отштета (Видете 
го поглавјето Правни прашања).

TAC 
(телефон 1300 654 329)

Victorian WorkCover Authority

(телефон 1800 136 089)

Или за повеќе информации јавете се на Headway 
Victoria, Brain Foundation Victoria или на вашата 
општина или локалниот социјален работник.

Нега од помошник

Негуватели-помошници (attendant carers) му помагаат 
на лицето со мозочна повреда, да обавува работи кои 
се неопходни за живеење во заедницата.

Тие им помагаат во нешта како што се грижата за 
себеси и хигиената, во личната администрација 
како што е плаќањето сметки или телефонирањето, 
при купувањето, организирањето на превоз, 
одржувањето на помагала и опрема и наоѓањето 
соодветни комунални програми.

Најдобро е негата од помошник да се организира 
пред вашето отпуштање од болница или одделот за 
рехабилитација. Социјалниот работник во болницата 
или службата за рехабилитација или лицето 
задолжено за вашиот случај (case manager) може да 
ви помогне да поднесете барање за финансирање на 
услугите што ви се потребни.

Тие што немаат право на отштета може да поднесат 
барање до Министерството за хумани служби, но 
листата на чекање може да биде долга.

Негата од помошник исто така е на располагање 
во програмите што ги водат општините и 
организациите за попреченост.

За информации за услугите на нега од помошник 
или за проблеми во врска со нив, јавете се на:

Department of Human Services Disability Intake 

and Response Service

(телефон 1800 783 783) 

Action for Community Living

(телефон 9489 2999) 

Групи за застапување и поддршка

Животот во заедницата може да биде тежок 
за некој со мозочна повреда, бидејќи луѓето 
не разбираат или не знаат за вашите посебни 
потреби. Службите за застапување обезбедуваат 
витална поддршка. Тие може да ги заштитат и 
промовираат вашите интереси во заедницата и се 
исклучително важен извор на информации.

Headway Victoria е клучна служба во Викторија 
за застапување на луѓе со мозочна повреда. Таа 
е поврзана со групи за поддршка на лица со 
мозочна повреда ширум државата, со нивните 
семејства и негуватели. Тие групи нудат взаемна 
поддршка и даваат идеи и информации (телефон 
9482 2955 или бесплатно на 1800 817 964).

Action on Disability in Ethnic Communities (ADEC)  

e организација со база во заедницата, која ги 
претставува правата и потребите на луѓето со 
попречености од неанглиско говорно подрачје 
и на нивните негуватели. ADEC обезбедува 
застапување, информации, упатување на служби, 
образование, обука и советување 
(телефон 9480 1666). 

Bear in Mind е група за самозастапување и 
образование на заедницата, за лица со здобиена 
мозочна повреда (телефон 9639 7222).

Канцеларијата на јавниот застапник (The Office 

of the Public Advocate) е независна официјална 
установа која работи на промовирањето 
на интересите, правата и достоинството на 
жителите на Викторија со попреченост. Таа 
може да обезбеди совети и, во некои околности, 
застапување (телефон 9603 9500).

Водење на случај (Case Management)

Луѓето со мозочна повреда и нивните семејства 
имаат посебни потреби. За да се обезбеди секој од 
нив да добие соодветна нега и поддршка, важно е 
правилно да се утврдат тие потреби. Тие процени 
семејствата може да ги направат самите или може 
да добијат помош од службено лице задолжено за 
случајот (“case manager”).

Тоа лице може:

>  Да обезбеди информации за служби кои 
одговараат на вашите потреби и да ги 
организира нивните услуги

>  Да ве информира за вашите права во 
различни ситуации

>  Да обезбеди долгорочна поддршка преку 
повторно проценување на вашите потреби и 
обезбедување услуги.

За информации за служби за водење на случаи, 
специјализирани за работа со лица со мозочни 
повреди, јавете се на:

Headway Victoria

(телефон 9482 2955 или бесплатно на 1800 817 964)
(Brain Foundation Victoria)

(телефон 9845 2950 или бесплатно на 1800 677 579)

“… побарајте совет како да се справите со 
разни ситуации. Корисно е да се зборува 
со професионалец кој ја разбира вашата 

положба.”

Советување

Ќе има периоди кога вие или вашето семејство ќе 
се чувствувате истоштени од ова тешко патување и 
можеби нема да излегувате накрај толку добро колку 
што би можеле. Внимавајте на себеси и побарајте 
совет како да се справите со разни ситуации. Корисно 
е да се зборува со професионалец кој ја разбира 
вашата положба.

Commonwealth Care Link (телефон 1800 059 059) 
нуди советување за негуватели.

The Bouverie Family Centre нуди професионална 
индивидуална и семејна терапија за лица со мозочна 
повреда и нивните семејства. Исто така Центарот 
помага со советување и обука за справување со 
непријатно однесување (телефон 9376 9844).

The ABI Behaviour Consultancy Service обезбедува 
советување и упатства за лица со непријатно или 
предизвикувачко однесување. Центарот може 
да пружи совети преку телефон или да работи со 
поединци и нивните семејства (телефон 9383 7176).

Возење, патување и движење наоколу

Луѓето со мозочна повреда често одвај чекаат 
повторно да почнат да возат. За некои, меѓутоа, 
ефектите од нивната повреда може да им го ускратат 
правото да возат:

>  епилепсија
>  забавено реагирање
>  тешкотии со концентрацијата
>  попреченост на видот и слухот
>  проблеми со меморијата

Луѓето со умерена или тешка мозочна повреда често 
мора да поминат процена на возачките способности 
од страна на професионален терапевт (occupational 
therapist) пред повторно да почнат да возат.

За лица кои не можат да возат  
The Multi-Purpose Taxi Program (телефон 9320 
4360 или бесплатно на 1800 638 802) обезбедува 
попуст од 50% (половина цена) за лица со 
специфични попречености. Може да постојат 
некои финансиски ограничувања на сумата што ја 
имате на располагање. За да имате право на оваа 
програма мора да добиете лекарска потврда.

Помош околу јавниот превоз 

The Accessible Transport Unit им помага на луѓе 
со попреченост да се возат со трамвај, воз или 
автобус (телефон 9655 8908).

Право на возење со попуст во јавниот сообраќај 
имаат лицата што со себе носат Health Care Card 
издадена од Centrelink (телефон 13 2717).

The Travellers Aid Society (телефон 9654 7690) 
обезбедува помош во поглед на прашања околу 
јавниот превоз, купувањето билети и информации 
како да се качите и слезете од трамвај, воз и 
автобус.

Информации за помош на лица со попречености 
на железничките станици може да се добијат од 
Metlink (телефон 131 638).

Некои општини нудат комунален превоз 
или доброволни возачи за да ве одвезат на 
медицински преглед. Тие исто така може да имаат 
работници за домашна помош кои даваат извесна 
помош околу превозот. Проверете во вашата 
општина.

Ако имате право на отштета, осигурителната 
компанија може да се согласи да ви даде извесна 
помош.

Образование

Мнозинството училишта, универзитети и колеџи 
можат да пружат извесна помош на луѓето со 
мозочна повреда – јавете им се за да дознаете што 

нудат. Во тие видови помош спаѓаат:

>  Работници за интегрирање (integration 
workers) или “помошници“ (“aides”) во 
основните и средните училишта

> Службеници за врска за попреченост 
(disability liaison officers) во колеџите и 
универзитетите

> Специјални училишта за деца со тешки 
попречености

> Помагала и опрема (на пример, магнетофони) 
во некои училишта и институции

> Специјални бенефиции како што се 
продолжено време на испитите или 
обезбедување лице што ќе фаќа прибелешки.

Финансиска помош може да им е на располагање 
на возрасни за посетување одобрен вид 
образование.

За совети за помош во основните и средните 
училишта јавете се на:

Association of Children with a Disability 
(телефон 9500 1232 или бесплатно на 1800 654 013)

За информации за финансиска помош за одобрен 
вид образование, јавете се на:

Commonwealth Rehabilitation Service (телефон 
1800 624 824)

Centrelink Disability, Sickness and Carers (телефон 
13 2717)

Вработување и обука 
Голем број возрасни со мозочна повреда 
откриваат дека мора да го сменат начинот на 
работење за да се приспособат на своите нови 
околности. Со дополнителна помош, некои може 
да бидат способни да се вратат на поранешната 
работа. За други работните места или работата 
може да треба да бидат приспособени на нивните 

потреби. Понекогаш работата со скратено работно 
време (part-time work) или поинаквата работа 
се најдоброто решение. Следниве програми и 
организации може да ви помогнат во врска со 
вашите потреби при враќањето на работа:

Федерална служба за рехабилитација 

(програма ABI)

Федералната служба за рехабилитација 
(Commonwealth Rehabilitation Service) е 
финансирана од страна на Федералната влада. 
Таа нуди совети и упатства во врска со работата, 
обуката и преобуката, како и поддршка на лица со 
мозочна повреда.

Службата обезбедува и организира додатоци за 
обука, поддршка на работното место, опрема и 
модификации на работното место и информации 
и образование на работодавците и колегите на 
луѓето со мозочна повреда.

Commonwealth Rehabilitation Service

(телефон 1800 624 824)

Centrelink 

Државната агенција за добросостојба Centrelink 
обезбедува помош и информации за програми 
за вработување и за расположливите додатоци. 
Centrelink исто така им помага на луѓето кои 
примаат Додаток за заболување (Sickness 
Allowance) или Пензија за попреченост (Disability 
Support Pension) да се вклучат во професионална 
обука и рехабилитација.

Centrelink Disability, Sickness and Carers 

(телефон 13 2717)

Рекреација и забава

Рекреацијата и социјалните активности се 
суштествен дел од процесот на опоравување. 
Секому му треба одмор од напорот на 
рехабилитацијата и предизвиците што ги носи 
животот со здобиена мозочна повреда.

Проверете во вашата општина – тие нудат некои 
извонредни ресурси и специфични услуги 
за луѓето со попречености. Особено, тука е 
рекреативната програма за луѓе со попречености 
Access for All Abilities и програмата Home and 

Community Care која исто така се спроведува 
преку општините и некои комунални здравствени 
центри.

Headway Victoria (телефон 9482 2955 или 
бесплатно на 1800 817 964) и Brain Foundation 

Victoria (телефон 9845 2950 или бесплатно на 1800 
677 579) собираат информации за рекреативни 
програми специфични за луѓе со здобиена 
мозочна повреда.

Придружничка карта

Придружничката карта (Companion Card) 
овозможува луѓето со трајна попреченост, на кои 
им треба помош за влегување во некој објект или 
за присуство на некој настан, да платат само една 
влезница. Картата може да се користи на голем 
број големи јавни настани и во јавниот превоз 
(телефон 1800 650 611).

Починка (respite)– земање здив

За луѓето со мозочна повреда и нивните семејства 
апсолутно е неопходно повремено да се одморат 
едни од други – еден ден, една ноќ или подолг 
период. Секој треба да го сочува разумот и 
доброто расположение, па затоа одлучете едни на 
други да си дадете малку одмор.

Во идеални прилики, услугите на починка (respite 
services) би требало да се флексибилни и да 
се достапни во вашиот дом и надвор од него, 
закажани однапред или во непредвидени итни 
ситуации. Во практика, меѓутоа, мал број служби 
можат да понудат толкав степен на флексибилност.

Некои начини на здивнување опфаќаат:

>  Наоѓање дневна или рекреативна програма 
на која лицето со мозочна повреда може да 
присуствува – прашајте во вашата општина

> Најдете домашен помошник (home-help 
worker) кој ќе доаѓа кај вас дома по неколку 
часа секоја недела

> Организирајте некој член на семејството или 
доброволец да остане кај вас дома во текот на 
викендот 

> Платете негувател-помошник да преноќува кај 
вас дома повремено или редовно

> Уредете со општината да ви обезбеди услуга 
на починка (respite service)

> Обезбедете кревет за починка (respite bed) 
за краток период во некој старски дом, 
прифатилиште (hostel) или сместување со 
поддршка (supported residential services)

> Некои приватни болници обезбедуваат 
бесплатна услуга на починка

> Уредете некоја организација за давање услуги 
на лица со попреченост или организација на 
заедницата, како што се Yooralla или Scope, 
да обезбедат услуга на починка.

За повеќе информации јавете се на:

Carers Victoria (информации на низа јазици на 
заедницата, телефон 1800 242 636 или на www.
carers.vic.org.au)

Commonwealth Carer Respite Centre

(телефон 1800 059 059)

Brain Foundation Victoria

(телефон 9845 2950 или бесплатно 1800 677 579)

Yooralla

(телефон 9650 4077)

Scope

(телефон 9843 3000)

“За луѓето со мозочна повреда и нивните 
семејства апсолутно е неопходно да се 

одморат едни од други…”

ПРАВНИ ПРАШАЊА
Во Викторија од тоа каде сте повредени зависи 
каде ќе бидете лекувани и опсегот на услуги и 
отштета на кои имате право.

Повреди во превозот

Ако мозочната повреда сте ја здобиле во несреќа 
со кола, моторцикл, воз или трамвај, вие имате 
право на отштета според Законот за несреќи во 
превозот (Transport Accident Act) од 1986 година, 
со кој е создадена Комисијата за несреќи во 
превозот (Transport Accident Commission – TAC). 
TAC ќе ги плати разумните трошоци за:

>  Превоз со амбулантна кола
> Здравствени услуги
> Рехабилитација
> Медицинска нега
> Придружни услуги
> Издршка за попреченост

TAC (телефон 1300 654 329 или видете на 
www.tac.vic.gov.au)

Повреди во врска со работата 
Луѓето што здобиле повреда на мозокот како 
последица на повреда на работа се покриени со 
програмата за осигурување на Victorian WorkCover 
Authority. Тие што имаат право може да добијат 
исплати или покривање на разумни трошоци за:

>  Превоз со амбулантна кола
> Загуба на приходите
> Медицински услуги
> Рехабилитација
> Медицинска нега и придружни услуги

Victorian WorkCover Authority (телефон 1800 136 
089 или видете на www.workcover.vic.gov.au)

Отштета според обичајно право

Отштетата според обичајното право (common 
law) мора да ја определи судот кој ќе утврди кој е 
виновен. Ако за повредата е виновен некој друг, 
може да имате право да добиете отштета врз 
основа на обичајното право.

Лично осигурување и право на 

superannuation

Полисите за лично осигурување, како што се 
животното осигурување или осигурувањето во 
случај на попреченост и смрт, или полисите за 
пензијата superannuation може да ви даваат право 
на исплати во случај на сериозна повреда или 
смрт. Проверете ги вашите полиси; може да сте 
заборавиле што пишува во нив.

Меѓутоа, осигурителните полиси може да биде 
тешко да се разберат. Ако мислите дека имате 
право на отштета, вашата осигурителна полиса 
нека ја разгледа правник или јавете се на 
компанијата за superannuation за да поразговарате 
за вашата ситуација.

Кога не следува отштета

Не секој со мозочна повреда има право на отштета. 
Ако имате приватно здравствено осигурување, 
вашето право на исплати зависи од степенот на 
вашата покриеност. Проверете ја вашата полиса 
ако не сте сигурни.

Ако немате приватно здравствено осигурување, 
услугите на државниот здравствен систем се 
бесплатни за сите на кои тие им се потребни.

Зависно од вашите други извори на приходи, може 
да имате право на додатоци од Centrelink.

Други правни прашања

Донесување одлуки

По мозочна повреда, за извесен број одлуки е 
потребно веднаш да се поведе сметка. Некој член 

“Некој член на семејството може да треба да 
одлучува од името на лицето што се здобило 

со мозочна повреда... или може да биде 
назначен независен старател...”

на семејството може да треба да одлучува наместо 
лицето што се здобило со мозочна повреда.

Тоа се одлуки околу лекувањето и може да има 
финансиски или правни прашања што се појавиле 
како последица на повредата, или може да има 
итни прашања со кои лицето се занимавало пред 
неговата повреда. Потоа, кога ќе дојдеме дома, има 
многу одлуки што ги донесуваме секојдневно во 
врска со финансиски, работни и други обврски.

Ако е потребно некој да донесува одлуки, а ниеден 
член на семејството не е способен да го стори тоа, 
Канцеларијата на јавниот застапник (Office of 
the Public Advocate) (телефон 9603 9500) може да 
постави независен старател. Канцеларијата нуди 
совети и информативни брошури (на 11 јазици на 
заедницата) во врска со полномошна, донесување 
одлуки, старателство и администрирање на нечии 
работи.

Избор на адвокат 
Дали ви треба адвокат кој ќе ви помогне да 
поднесете барање за отштета? Victoria Legal Aid 

(телефон 9269 0237) може да ви помогне при 
донесувањето одлуки со бесплатни правни совети 
преку телефон.

Ако треба лично да разговарате за вашиот 
проблем, може да отидете во локалниот комунален 
правен центар каде ќе ве информираат дали имате 
право на бесплатни услуги од правник на Legal Aid.

Кога одбирате приватен адвокат, важно е да 
дознаете дали е тој способен да комуницира со 
вас со изрази што може да ги разберете. The Law 

Institute of Victoria (телефон 9607 9311) има листа 
на правници специјализирани за прашања на 
отштета. Headway Victoria исто така може да даде 

листа на адвокати кои имаат искуство на ова поле.

Програма за независно трето лице

Ако некогаш полицијата треба да разговара со 
вас било како осомничен или како жртва на 
криминално дело, може да биде наименувано 
независно трето лице (Independent Third Person 
– ITP) за да ви помогне.

Улогата на ITP е да ја олесни комуникацијата меѓу 
вас и полицијата, да провери дали ги разбирате 
вашите права и да ве поддржи низ процесот на 
официјално испитување. Полицијата има податоци 
за ITP во вашата околина и ќе повика некој од нив 
ако тоа го побарате. За повеќе информации јавете 
се на:

Office of the Public Advocate

(телефон 1800 136 829)

